
Үйлесімділік- бұл төрт нүктенің түзу бойында немесе бір шоқтан тарайтын төрт түзулердің бойында ерекше орналасуы.Бір түзудің бойында жатқан төрт нүкте А,В,С,D үйлесімді орналасқан деп аталады, егер (АВСD)= ̵ 1 болса.
Бұл теңдік мынаны білдіреді, яғни А және В (базистік жұп) нүктелер жұбы 

С және Д (бөлуші жұп) нүктелер жұбымен бөлінген: АВ÷СD. 
Сонда (АВС/ АВD) = ̵ 1 немесе (АВС) = ̵ (АВD). Бұл формула С және D нүкте-лерінің АВ кесіндісін ішкі және сыртқы жағдайда да бірдей қатынаста бөле-тіндігін көрсетеді. Егерде қандайда бір S нүктесінен үйлесімді нүктелер төртігін А,В,С,D проекциялайтын болсақ, онда үйлесімді түзулер төртігін а,в,с,d аламыз, және мұнда (а,в,с,d) = ̵ 1.
Мысал ретінде АВС үшбұрышының С төбесіндегі ішкі және сыртқы бұрыштарының биссектрисаларын алуға болады, және олар қарама ̵ қарсы жақ 
АВ ̵ны үйлесімді бөледі. Сонымен АВ түзуімен қиылысу нүктелерін М және N

арқылы белгілеп, мынаны аламыз (1 сурет):

АМ/МВ=АС/ВС;  АМ/МВ=АN/ВN;
АN/ВN=АС/ВС;  АМ/ВМ= ̵  АN/ВN немесе АМ· ВN/ ВМ· АN=(АВМN) = ̵ 1.
Осылайша А,В,М,N нүктелері және қандайда бір бұрыштың биссектрисалары мен жақтарының жұптары үйлесімді жұптарды қалыптастырады. Биссектисалардың қасиетін үш берілгені бойынша төртінші үйлесімді нүктені тұрғызу үшін пайдалануға болады.

1 сурет 2 сурет
Айталық А,В (базистік) нүктелері және М (бөлгіш) нүкте берілген болсын.(АВМN)= ̵ 1 болатындай етіп N(бөлгіш) нүктені тұрғызу талап етіледі (2 сурет).
Тұрғызу алгоритмі:
1) А және В нүктелері арқылы кез келген шеңбер К тұрғызамыз;

2) АВ доғасын D нүктесінде теңдей етіп бөлеміз жәнеМD түзуін жүргіземіз;

3) С=МD∩КжәнеСN┴СМтұрғызамыз.
N нүктесі  ̵  бастапқы нүкте.
      Элементарлық геометрияда төртбұрыш деп, немесе қарапайым төртбұрыш деп төрт нүктелермен (төбелерімен) және осы төбелерді белгілі бір ретпен байланыстыратын төрт кесіндімен (жақтарымен) жасалынған пішін аталады.
      Толық төртбұрыш деп төрт нүктелермен (төбелерімен) жасалынған, бірақ 

олардың кез келген үшеуі бір түзу бойында жатпайтын, және де нүктелер жұбымен анықталынатын алты түзумен (жақтарымен) жасалынатын пішін аталады.
Толық төртбұрыш үш қарапайым төртбұрыштардан АВСD,АВDС,АСВD
(3 сурет) тұрады.

 3 сурет
Толық төртбұрыштың бір төбе арқылы өтетін екі жағы іргелес деп, ал бір төбе арқылы өтпейтін екі жағы қарама қарсы деп аталады.
Әрбір  жақ толық төртбұрыштың екі төбесі арқылы өтетін болғандықтан, оған қарама қарсы жақ басқа екі төбелер арқылы өтеді. Осыдан келіп әрбір жақ үшін тек бір ғана қарама қарсы жақтың болатындығын көруге болады. Толық төртбұрыштың алты жағы қарама қарсы жақтардың үш жұбын 
(4 сурет) қалыптастырады: 1) АВ және СD; 2) АС және ВD; 3) АD және ВС. 

4 сурет
Қарама қарсы жақтардың қиылысу нүктелері диагональды нүктелер деп аталады: АВ∩СD=К; АD∩ВС=L; АС∩ВD=М. Диагональды нүктелерді қосатын түзулерді диагональдар деп атайды. Олар КL,КМ,МК. Толық төртбұрыш АВСD қарастырайық.КL диагоналінің ВD және АС жақтарымен қиылысу нүктелерін F және G әріптерімен белгілейік. D центрінен ВC түзуіне К,L,F,G нүктелер төртігін проекциялаймыз. Бұдан АСМG нүктелер төртігін аламыз, бұл жерде (КLFG)=(АСМG). Осыдан соң В центрінен АСМG нүктелер төртігін қайтадан КL түзуіне проекциялаймыз. Бұдан L,К,F,G нүтелер төртігін аламыз,бұл жерде(АСМG) = (LКFG).Осыдан шығатыны (КLFG) = (LКFG) =1/(КLFG)немесе (КLFG)2=1 және (КLFG)=± 1.

Күрделі қатынас тек F ≡G жағдайда ғана +1 болады. Бұдан шығатыны:К,L,F,G нүктелері үйлесімді төртікті қалыптастырады.
Толық төртбұрыштың алынған қасиетін келесі жолмен тәржімалауға болады:

1) толық төртбұрыштың әрбір диагоналінде екі диагональді нүктелермен (К,L) және бұл диагональдің үшінші диагональді нүкте (М) арқылы өтетін жақтардың жұптарымен қиылысу нүктелерімен (F,G) жасалынатын нүктелер төртігін аламыз;

2) толық төртбұрыштың әрбір жағында төбелер жұптарымен (А,С), диагональді нүктемен (М) және бұл жақтың басқа екі диагональді нүктелері арқылы өтетін диагональмен қиылысу нүктесімен (G) жасалынатын нүктелердің үйлесімді тобын аламыз;
3) толық төртбұрыштың қарама қарсы жақтарының жұбы бұл жақтардың қиылысу нүктесі арқылы өтетін диагональдар жұбымен үйлесімді бөлінеді.

